
35. sal.
Salmai girje.



su rokkus gullat aiggo, de lopped son dam ditti Ibmel gittet
ja maidnot buok su beivides, 1–28.

Go dat salma enostussa læ Messias birra, de hæivve maida
dasa, mi celkkujuvvum læ 31 salma birra.

1 Davidest.

Mana laǥa ouddi singuim, hærračam, guđek muin
laǥa ouddi mannek; doaro sin vuosstai, guđek muo vuosstai
dorruk. Es. 49, 25.


2 Doppe galba ja værjoid, ja bagjan munji vækken.

3 Ja rotte saite ja buođo (gæino) muo doarotegjidi,
cælke muo sillui: du bæsstem mon læm.

4 Ugjusek ja hæppanekkusek dak, guđek hægga
must bivddek; gaiddusek ruftud ja jufsusek hæppad, dak,
guđek muo oasetesvutti smittek. 
Sal. 70, 3; 83, 17.


5 Šaddusek si nuftgo sađok biegga oudast, ja hoigadekkus
hærra engal sin erit! 
Sal. 1, 4; 34, 8. 2 gon. 19, 35.


6 Šaddus sin gæidno sævdnjaden ja njalakassan, ja
doaradallus hærra engal sin (moarestes)! 
Jer. 23, 12.


7 Dastgo ašetaǥa čiekkam si læk munji sin giellarogge,
ašetaǥa (rogge) si roggam læk muo heggi.

8 Bottus hævvo su bagjeli, go dam vuordekættai
son læ, ja dat fierbme, maid son læ čiekkam roakkasattus
dat su, ja fierralekkus son dam sisa hævvanæbmai. 
Sal. 7, 16. Dan. 6, 25.


9 Ja illodet galgga muo siello hærra sist, avvodet
dat galgga su bæsstem sist. 
Sal. 13, 6. Es. 61, 10.


10 Buok muo davtek cælkket galggek: hærra, gi
læ nuftgo don? don, gutte varnotes olbmu bæstak
sust erit, gutte vægja su bagjel, ja varnotes ja vaivan
olbmu su gieđast erit, gutte su rievadægje læ.

11 Værralaš dieđaštægjek čuoǯǯelek, dam si must
jerrek, maid im dieđe. 
Matth. 26, 60. ap. d. 6, 13.


12 Bahaid buri oudast si munji mafsek, muo sielo
oarbesen daǥadedin. 
Sal. 109, 5.


13 Ja morašbiftasid mon garvodim go si buoccamen
legje, mon vaivedim muo siellom borakættaivuođain
ja rokkadallim gomo oaive. 
Rom. 12, 15.

